         Врз основа на член 22, став 1 точка 7 и член 36 став 1 точка 10 од Законот за локална самоуправа (Сл. Весник на РМ бр.5/2002) и член 14, став 1 точка 7 од Статутот на Општина Прилеп (‘‘Службен гласник на Општина Прилеп‘‘ бр.6/2003; 4/2005, 10/2008, 9/2019 и 5/2021), Советот на Општина Прилеп на седницата одржана на 28.12.2023 година донесе: 
 П   Р   О   Г   Р   А   М  А 
ЗА ДОДЕЛУВАЊЕ НА ЕДНОКРАТНА ПАРИЧНА ПОМОШ ЗА НОВОРОДЕНЧЕ 
          1.Предмет

           Со оваа програма се уредува видот, висината и начинот на доделување на еднократна парична помош за новороденче.
           2. Цели на програмата

           Обезбедувањето на соодветна социјална заштита на секое семејство од Општина Прилеп со новородено дете и со крајна цел за поттикнување на наталитетот а со тоа зголемување на природниот прираст во нашата општина.              
           3. Начин на трансферирање на средствата

           Право на еднократна парична помош за новороденче има еден од родителител, жител на Општина Прилеп, со постојано место на живеење на територија на Општина Прилеп до денот на раѓањето на детето.
          Ако мајката роди близнаци, тројка или повеќе деца при раѓање, за секое живо родено дете има право на еднократна парична помош за секое од децата.


         Право на еднократна парична помош за новороденче е во висина од 6.000 денари.

            Начинот, постапката и условите за доделување на еднократна парична помош за новороденче се утврдени во Правилник за доделување на еднократна парична помош за новороденче, донесен од Совет на Општина Прилеп.
            За реализација на Програмата средствата се алоцирани во Буџетот на                    Општината за 2022 година во :

   -Потпрограма A00 – Совет на Општина на:

   -Ставка 471 Социјални надоместоци на:

   -Потставка 471230– Помош за новороденчиња, висина од 2.400.000,00 денари.
          4. Завршни одредбри 

            Програмата за доделување на еднократна парична помош за новороденче  е со важност до 31 декември 2024 година.
            Средставата во Програмата се фиксни, а за превземање на дополнителни обврски потребно е да се обезбедат дополнителни средства во буџетот за 2024 година.
             Оваа Програма влегува во сила од денот на донесување, а истата ќе се објави во Службен Гласник на Општина  Прилеп.

             Со влегувањето во сила на оваа Програма, се става вон сила Програмата за доделување на еднократна парична помош, на секое семејство за новородено дете во Општина Прилеп, за 2023 година, бр.09-4615/12 од 29.12.2022 година.
   Број 09-4248/13              


            

           ПРЕТСЕДАТЕЛ

28.12.2023 година            

                      
            на Совет на Општина Прилеп

         П р и л е п                              

                                  Дејан Проданоски

